
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  3-14-04   ᐱᒐᓱᐊᕐᑐᖅ:  ᓯᑏᕝ ᕘᕐᒐᓴᓐ 
 
ᑕᐃᔭᐅᓂᖓ:  ᑲᓇᓐᓇᖓᓂ ᑲᓇᑕᐅᑉ ᐅᑯᐅᕐᑕᕐᑐᖓᑕ ᐋᕐᓗᐃᑦ ᖃᐅᔨᓴᕐᑕᑦ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $30,000 ᒫᓂ 2014-2015 
 
ᑐᒡᕙᓯᓐᓂᖓ:  14/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  72.25/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  5.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  16.00/35.00    
       ᑐᓴᕐᕕᖃᕋᓱᐊᕐᓂᖏᑦ:  9.00/15   
       ᑮᓇᐅᔭᖃᕐᑎᑕᐅᓂᖓ:  24.25/25   
 
ᑲᒪᒋᔭᒧᑦ ᓇᐃᓈᕈᑦ:  ᑖᓐᓇ ᖃᐅᔨᓴᕐᓂᕐᒧᑦ ᑲᒪᒋᔭᐅᒍᒪᔪᖅ ᐱᒋᐊᓚᐅᕐᑐᑦ ᑲᓇᓐᓇᖓᓂ ᑲᓇᑕᐅᑉ ᐅᑭᐅᕐᑕᕐᑐᖓᑕ 
2009ᒥ.  ᑲᔪᓯᔪᑦ ᑐᕌᒐᐅᔪᑦ ᑖᑦᓱᒧᖓ ᑲᒪᒋᔭᒧᑦ ᐅᑯᐊᖑᔪᑦ:  1) ᖃᐅᔨᒐᓱᐊᕐᓂᖅ ᓇᒦᒻᒪᖔᑕ ᐊᒻᒪᓗ ᓅᑦᑕᕐᑐᑎᒃ 
ᐱᐅᓯᖏᑦ ᑲᓇᓐᓇᖓᓂ ᑲᓇᑕᐅᑉ ᐅᑭᐅᕐᑕᕐᑐᖓᑕ ᐊᒻᒪᓗ ᐅᐊᓐᓇᖓᓂ ᐊᑦᓛᓐᑎᒃ ᐊᑐᕐᓗᓂ ᖃᖓᑦᑕᕐᑎᑕᐅᒪᔪᑦᑯᑦ 
ᑐᓵᒍᑎᓂᒃ ᐊᒻᒪᓗ ᐊᔾᔨᖏᑎᒍᑦ ᓇᓗᓇᐃᔭᕐᓗᒋᑦ; 2) ᖃᐅᔨᓴᕐᓗᒋᑦ ᓂᕆᕙᑦᑕᖏᑦ ᐊᑐᕐᓗᒋᑦ ᕿᒥᒡᕈᒍᑏᑦ 
ᐅᑭᑦᓯᒍᑎᓂᒃ ᒪᒃᑕᖏᓐᓂᒃ ᐊᒻᒪᓗ ᐅᕐᓱᖏᓐᓂᒃ ᖃᐅᔨᓴᕋᑦᓴᑦ, ᐃᓚᐅᓗᑎᒃ ᖃᐅᔨᓴᕐᓂᖅ ᓂᕆᓇᓱᒃᑐᑎᒃ 
ᐱᒐᓱᐊᕐᐸᑦᑕᖏᓐᓂᒃ; 3) ᒥᒃᓴᐅᓴᓪᓗᒋᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ ᐊᑐᕐᓗᒋᑦ ᐊᔾᔨᖏᑎᒍᑦ ᓇᓗᓇᐃᔭᐅᑏᑦ; 4) 
ᖃᐅᔨᓴᕐᓗᒋᑦ ᑲᑎᙵᕕᑦ ᐊᒻᒪᓗ ᐱᑕᖃᕐᑐᑦ ᖃᓄᐃᓕᖓᓂᖏᑦ ᐊᑐᕐᓗᒋᑦ ᐊᐅᖏᑎᒍᑦ ᕿᒥᒡᕈᒍᑏᑦ ᐅᑭᑕᒥᓂᕐᓂᒃ 
ᒪᒃᑕᖏᓐᓂᒃ; 5) ᐋᕿᓱᕐᓗᒋᑦ ᑲᑎᓯᒪᔪᑦ ᖃᐅᔨᓴᕐᑐᑦ ᒪᑯᓇᖖᒑᕐᑐᑦ ᐅᑭᐅᕐᑕᕐᑐᒥᐅᑦ ᐊᒥᓱᓂ ᓄᓇᓕᓐᓂ ᑲᓇᓐᓇᖓᓂ 
ᑲᓇᑕᐅᑉ ᐅᑭᐅᕐᑕᕐᑐᖓᑕ ᐱᓕᒻᒪᑦᓴᕐᑕᐅᒪᔪᑦ ᐊᒻᒪᓗ ᓱᓇᒃᑯᑖᖃᕐᑐᑦ ᐃᒻᒥᓂᕐᓱᕐᓗᑎᒃ ᖃᖓᑦᑕᕐᑎᑕᐅᒪᔪᑦᑯᑦ 
ᓇᓗᓇᐃᒃᑯᓯᕐᓱᐃᓂᕐᒥᒃ, ᐅᑭᑦᓯᓂᕐᒥᒃ, ᐊᒻᒪᓗ ᐊᔾᔨᓕᐅᕆᓂᕐᒥᒃ ᐋᕐᓗᓐᓂᒃ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $30,000 25% 
ᐊᓯᖏᑦ ᐃᑲᔪᕐᑐᑦ $90,000  75% 
ᑲᑎᑦᑐᒋᑦ $120,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #3 ᕿᑭᖅᑖᓗᒃᒥ - ᐋᕐᓗᐃᑦ:  ᐊᑦᑐᐃᓂᖏᑦ ᐊᓯᖏᓐᒻᓂᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᐊᖏᓪᓕᒋᐊᕐᓗᒍ ᐊᐅᓪᓚᖃᑦᑕᕐᑐᓂ ᑲᒪᒋᔭᐅᓚᐅᕐᑐᖅ 2013ᒥ, ᒪᒡᕈᐃᑦ ᐊᐅᓪᓚᕐᑏᑦ 
ᑲᒪᓂᐊᕐᑐᑦ ᖃᐅᔨᓴᕐᓂᕐᒥᒃ ᐸᓐᓂᕐᑑᖅ ᑲᖏᕐᑐᐊᓗᐊᓂ, ᐃᒃᐱᐊᕐᔪᒃᒥ/ᑲᖏᖅᒥ, ᐊᒻᒪᓗ ᒥᑦᑎᒪᑕᓕᒃᒥ/ᑲᖏᕐᖢᐊᕐᔪᒃᒥ 
2014ᒥ.  ᖃᐅᔨᓴᕐᑐᑦ ᑲᒪᓂᐊᕐᑐᑦ ᐅᒥᐊᒃᑯᑦ ᓈᓴᐃᓗᑎᒃ ᐋᕐᓗᓐᓂᒃ ᐊᑯᓂᐅᓂᓕᒻᒥᒃ ᐊᑕᐅᓯᕐᒥᒃ ᐊᒥᓱᓄᑦ ᐅᓪᓗᓄᑦ.  
ᐋᕐᓗᐃᑦ ᑕᑯᔭᐅᑉᐸᑕ, ᖃᐅᔨᓴᕐᑐᑦ ᐱᓕᕆᓂᐊᕐᑐᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᒪᒡᕉᓐᓂᒃ ᐅᒥᐊᓐᓂᒃ ᐋᕿᓱᑦᓱᐃᓗᑎᑐᒃ 
ᖃᖓᑦᑕᕐᑎᑕᐅᒪᔪᒃᑯᑦ ᓈᓚᒍᑎᓂᒃ ᐊᒻᒪᓗ ᓄᐊᓪᓗᒋᑦ ᐅᑭᑕᑦ, ᐊᒻᒪᓗᑦᑕᐅᖅ ᐊᔾᔨᓕᐅᕐᓗᒋᑦ.  ᐋᕿᑦᑕᑦ ᓇᓗᓇᐃᒃᑯᑏᑦ 
ᑐᓴᕐᓴᐅᓂᐊᕐᑐᑦ 300ᓂᒃ ᐊᒥᓱᐊᕐᑎᕐᓂᓕᓐᓂᒃ ᐅᓪᓗᒥ, ᑕᒪᒃᑯᐊ ᐋᕐᓗᐃᑦ ᐳᐃᒐᐃᑉᐸᑕ, ᐊᒻᒪᓗ ᖃᐅᔨᒪᓇᕐᑐᑦ 
ᐊᑕᐃᓐᓇᕈᓐᓇᕆᐊᖏᑕ 120 ᐅᓪᓗᓂᒃ.  ᒪᒃᑕᖏᑦ ᐊᒻᒪᓗ ᐅᕐᓱᖏᑦ ᖃᐅᔨᓴᕋᑦᓴᑦ ᓄᐊᑕᐅᓂᐊᕐᑐᑦ ᐅᑭᑦᓯᕕᐅᕙᓪᓗᑎᒃ 
ᑲᐴᑕᐅᔭᕐᒧᑦ ᐊᒻᒪᓗ ᕿᒥᒡᕈᔭᐅᓗᑎᒃ ᖃᐅᔨᒐᓱᐊᕐᓗᒋᑦ ᓂᕿᖏᑦ ᖃᓄᐃᑦᑑᒻᒪᖔᑕ ᐊᒻᒪᓗ ᓂᕆᓇᓱᒡᕕᖏᑦ, 
ᐊᒻᒪᓗᑦᑕᐅᖅ ᐊᐅᖏᑎᒍᑦ ᑐᓴᕋᑦᓴᑦ ᐊᖑᑕᐅᒻᒪᖔᑦ ᐊᕐᓇᐅᒻᒪᖔᑦ, ᐊᒻᒪᓗ ᑲᑎᙵᔪᑦ ᐱᑕᖃᕐᑐᓪᓗ 



ᖃᓄᐃᓕᖓᓂᖏᑦ.  ᐊᔾᔨᖏᑦ ᐊᑐᕐᑕᐅᓂᐊᕐᑐᑦ ᐃᒻᒥᒃᑯᑦ ᓇᓗᓇᐃᔭᕐᑕᐅᓗᑎᒃ, ᑖᒃᑯᐊ ᐊᑐᕐᑕᐅᒍᓐᓇᕐᑐᑦ 
ᖃᐅᔨᒐᓱᐊᕐᓗᒋᑦ ᐃᖏᒡᕋᓪᓗᑎᒃ ᐊᖅᑯᑎᖏᑦ, ᐊᒻᒪᓗ ᑲᑎᙵᔪᑦ ᐊᒻᒪᓗ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᖃᐅᔨᓴᕐᓂᖅ ᐃᑲᔪᕐᓂᐊᕐᑐᖅ ᑐᑭᑖᕐᑕᐅᓗᑎᒃ ᐃᓚᒌᓐᓂᖏᑦ ᒪᑯᐊ ᐊᒡᕌᒎᑉ ᐃᓚᖓᓂ 
ᓇᔪᒐᖏᑦ ᐊᒻᒪᓗ ᓂᕿᖏᑦ ᐅᑭᐅᕐᑕᕐᑐᒥ ᐋᕐᓗᐃᑦ, ᐊᒻᒪᓗᑦᑕᐅᖅ ᐊᖏᓪᓕᒋᐊᕐᓗᒍ ᑐᑭᓯᒪᓂᕗᑦ ᐋᕐᓗᐃᑦ 
ᐊᑦᑐᐃᒪᓂᖏᓐᓂᒃ ᐅᑭᐅᕐᑕᕐᑑᑉ ᐆᒪᔪᖏᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᐊᑑᑎᖏᓐᓂᒃ.  ᑐᑭᓯᒪᓂᖅ ᑲᓇᓐᓇᖓᓂ 
ᑲᓇᑕᐅᑉ ᐅᑭᐅᕐᑕᕐᑐᖓᑕ ᐋᕐᓗᐃᑦ ᓇᒦᒻᒪᖔᑕ ᐊᒻᒪᓗ ᓂᕿᖏᑦ ᐊᑐᕐᑐᒻᒪᕆᐅᒻᒪᑦ ᐋᕿᑦᓱᐃᒐᓱᐊᕐᓗᓂ ᓈᒻᒪᑦᑐᓂᒃ 
ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ ᑲᒪᒋᓗᒋᑦ ᐱᓗᐊᑦᑕᐃᓕᓂᕐᒧᑦ ᐊᒃᓱᕈᓐᓇᕐᑐᑦ ᑕᒪᒃᑭᓐᓄᑦ ᓂᕿᑐᕐᑎᓄᑦ (ᐋᕐᓗᐃᑦ) ᐊᒻᒪᓗ 
ᓂᕿᖏᓐᓄᑦ (ᐊᓪᓚᙳᐊᑦ, ᕿᓚᓗᖓᐃᑦ, ᐊᒻᒪᓗ ᐊᕐᕖᑦ) ᐱᑕᖃᓕᕐᑐᑦ ᐊᓯᔾᔨᕐᓂᖓᓄᑦ ᐅᑭᐅᕐᑕᕐᑑᑉ ᐆᒪᔪᖏᑕ; 
ᖃᐅᔨᔭᑦ ᑕᒡᕙᙵᑦ ᖃᐅᔨᓴᕐᓂᕐᒥᒃ ᐱᒋᐊᕈᑕᐅᑐᐃᓐᓇᕆᐊᖃᕐᑐᑦ ᐋᕿᓱᕐᑕᐅᓂᖏᓐᓄᑦ ᐅᕝᕙᓘᓐᓃᑦ 
ᐊᓯᔾᔨᕐᑕᐅᓂᖏᓐᓄᑦ ᑕᒪᒃᑯᐊ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᖅ ᐸᕐᓇᒍᑕᐅᔪᖅ ᐃᖅᑲᓇᐃᔭᕐᑎᑦᓯᓂᕐᒥᒃ ᑕᓪᓕᒪᓂ 
ᓄᓇᓕᓐᓂ ᐃᓄᓐᓂᒃ ᑲᑎᓪᓗᒋᑦ 150ᓂᒃ ᐅᓪᓗᓂᒃ ᐊᒻᒪᓗ ᐱᑕᖃᒃᑲᐃᓗᓂ ᐱᓕᒻᒪᑦᓴᐃᓂᕐᒥᒃ ᖃᐅᔨᓴᕐᑎᒻᒪᕇᑦ 
ᐊᐅᓪᓚᑦᓯᒪᓪᓗᑎᒃ ᖃᐅᔨᓴᕈᓯᖏᓐᓂᒃ.  ᑲᒪᒋᔭᒧᑦ ᓯᕗᓕᕐᑎ ᐅᖃᕐᕕᖃᕐᓯᒪᔪᖅ ᒥᑦᑎᒪᑕᓕᒃᒥ, ᐃᒃᐱᐊᕐᔪᒃᒥ, ᓇᐅᔮᓂ 
ᐊᒻᒪᓗ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑐᑦᓯᕋᕐᑐᓂ ᐃᑲᔪᕐᑕᐅᒍᑎᓂᒃ ᑲᒪᒋᔭᒧᑦ ᐊᒻᒪᓗ 
ᑐᓂᓯᓯᒪᔪᑦ ᓇᓗᓇᙱᒍᑎᓂᒃ ᐊᓚᒃᑲᕋᓱᐊᕐᑐᒍ ᑕᒪᓐᓇ, ᑭᓯᐊᓂ ᓇᓗᓇᐃᕐᓯᓯᒪᙱᑦᑐᑦ ᑲᒪᒋᔭᒥᒃ ᓯᕗᓕᕐᑎ 
ᐱᓚᐅᕐᒪᖔᑦ ᑭᐅᔾᔪᑎᓂᒃ.  ᑲᒪᒋᔭᒧᑦ ᓯᕗᓕᕐᑎ ᐸᕐᓇᑦᑐᑦ ᓂᐅᒡᕈᓂᕐᒥᒃ ᐃᓘᓐᓇᖏᓐᓄᑦ ᓄᓇᓕᓐᓄᑦ ᐅᓂᒃᑳᕆᓗᒍ 
ᑲᒪᒋᔭᖅ ᒪᑯᓄᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑲᑎᒪᔨᖏᓐᓄᑦ ᐱᒐᓱᐊᕐᓗᓂ ᐃᑲᔪᕈᑎᓂᒃ 
ᑲᒪᒋᔭᒧᑦ, ᐊᒻᒪᓗᑦᑕᐅᖅ ᑐᓴᕐᑎᓪᓗᒋᑦ ᖃᐅᔨᔭᓂᒃ ᑕᐃᑲᓂ ᑭᖑᓪᓕᕐᐹᒥ ᐅᓂᒃᑳᓂ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 


